
Их сургуулийн оюутнуудын хар тамхи, мансууруулах бодис хэрэглэхээс сэргийлэхэд чиглэсэн Амьдрах ухааны сургалтын үр нөлөө

Абстракт 
Background:

Drug abuse is now-a-days one of the gravest social harms. Recent years have experienced a drastic rise in drug abuse among school and university students. Thus, the need for special attention to the issue is deemed important. The present study was conducted with the aim of assessing the impact of life skills training on promotion of drug abuse preventive behaviors.

Methods:

This field trial experimental study was conducted on 60 students of Gonabad Medical University selected through quota random sampling and assigned randomly into two Intervention and control groups. Data were collected through a questionnaire, including two sections of demographic information and drug abuse preventive behaviors. The questionnaire was first assessed as to its validity and reliability and then administered both before and after educational intervention and also as a follow-up 4 years after intervention – Data were then analyzed using t-tests and Chi-square.

Results:

Comparison of post-test mean scores of drug abuse preventive behaviors of both groups showed a significant difference (P < 0.01) which remained stable 4 years after intervention. There was a significant relationship between father's educational level and drug abuse preventive behaviors (P < 0.01).

Conclusions:

Life skills’ training is effective in the promotion of drug abuse preventive behaviors of university students.

Танилцуулга 
Ихэнх улс оронд хар тамхи, мансууруулах бодис хэрэглэх нь эрүүл мэндийн ноцтой асуудлын нэг бөгөөд нийгэм-эдийн засгийн тулгамдсан асуудлуудтай холбоотой гэж үздэг.[1] Сүүлийн 30 жилийн туршид дэлхий нийтэд хар тамхины хэрэглээний тархалт маш их, ялангуяа өсвөр үеийнхэн, залуучуудын дунд их байсан.[2]  Хар тамхи, мансууруулах бодис хэрэглэдэг нийт 185 сая хэрэглэгчид дэлхий даяар байгаа бөгөөд энэ хэмжээгээр эмчилгээ, заслын хэрэгцээ шаардлага нэмэгдсээр байна хэмээн НҮБ-ын гэмт хэрэг, хар тамхи, мансууруулах бодисоос сэргийлэх алба саяхан мэдээлжээ.[3] Хар тамхи, мансууруулах бодисоос сэргийлэх Ираны төлөөлөгчийн газар headquarter  2004 оны сүүлчээр гэхэд л Иранд опиум хэрэглэдэг 4,5 сая хэрэглэгч байгааг тооцоолж гаргасан байна.[4] Ираны 21 их дээд сургуульд хийсэн судалгаанаас үзэхэд их сургуулийн оюутнуудын 8.9 хувь нь хар тамхи, мансууруулах бодис хэрэглэдэг, түүний 5.8 хувь нь хар тамхи, мансууруулах бодисоос хараат, 3.1 хувь нь хэт хараат байсан байна. [5]
Хар тамхи, мансууруулах бодисын эм зүйн хор холбогдол, нийгэм, хууль, эрүүл мэнд болон эдийн засгийн үр нөлөөг авч үзвэл, хар тамхи, мансууруулах бодисоос зайлшгүй урьдчилан сэргийлэх үйл ажиллагааг зохион байгуулах нь маш чухал юм.[2] Хар тамхи, мансууруулах бодисоос сэргийлэх янз бүрийн стратегийг судлаачид санал болгодог. Тухайлбал, хар тамхи, мансууруулах бодисоос сэргийлэх арга хэмжээг “цогц, сонгомол, албадлагын-obligatory” гэсэн категорит хуваадаг. [6] Өөр бусад стратеги нь амьдрах ухааны сургалт, мэдээлэл өгөх, үр дүнтэй боловсрол олгох, нийгмийн нөлөө, хар тамхи, мансууруулах бодисын дархлаа бий болгох боловсрол эзэмшүүлэх гэх мэтийг багтаасан байдаг.[7]

Амьдрах ухааны чадваруудыг нь эерэг зан үйлийг илэрхийлэх болон стрессийг үр дүнтэй зохицуулахад хэрэгцээтэй үндсэн суурь чадвар гэж үздэг. Эдгээр чадварууд нь хувь хүн өөрийн нийгмийн үүрэг хариуцлагаа хүлээн зөвшөөрч, бусдын хэрэгцээ шаардлага, хүлээлт, өдөр тутмын тулгамдсан асуудлуудыг өөртөө болон бусдад хор хохирол учруулалгүйгээр даван туулах боломжийг бүрдүүлж өгдөг.[8] “Амьдрах ухааны чадвар” гэсэн нэр томъёо нь нийгэм-сэтгэл зүйн болон хүмүүс хоорондын харилцааны чадварыг бүхэлд нь багтаасан ойлголт бөгөөд ухамсартайгаар шийдвэр гаргах, үр дүнтэй харилцах, хувийн зохион байгуулалт, үр дүнтэй байдлаа дээшлүүлэх, мөн идэвхтэй, эрүүл амьдралын хэв маягийг хэвшүүлэхэд хүмүүст тусална. Амьдрах ухааны чадваруудыг эрүүл мэнд, сайн сайхан байдалд хүрэх арга замын хувьд хувийн, хүмүүс хоорондын, орчны үйл ажиллагаа бүхий гэж ангилан авч үзэж болно.  Эрүүл байснаар эргээд бие бялдар, нийгэм, сэтгэл зүйн хувьд таатай байх болно.[9] Хар тамхи, мансууруулах бодисоос урьдчилан сэргийлэхэд чиглэгдсэн “Амьдрах ухааны сургалт”-ын хөтөлбөр нь урьдчилан сэргийлэх шинэ стратеги бөгөөд хар тамхи, мансууруулах бодис хэрэглэхэд хүргэдэг нийгэм-сэтгэл зүйн хүчин зүйлсийг нэн тэргүүнд авч үзэн, хувь хүний нийгмийн чадварыг дээшлүүлэхэд анхаарна.[10]
Энэхүү хөтөлбөрийг анх 1997 онд өсвөр насныхныг тамхи татахаас сэргийлэхэд зориулан Кернелийн их сургуулийн Гилберт, Ботвин нар анх боловсруулсан бөгөөд дараа нь архи, согтууруулах ундаа болон хар тамхи, мансууруулах бодис хэрэглэхээс сэргийлэхэд хэрэглэх болсон.[11]

Амьдрах ухааны сургалт нь хар тамхи, мансууруулах бодисын хэрэглээг бууруулах, оюуны чадамжаа үр дүнтэй ашиглах, өөртөө итгэлтэй болох, түрэмгий зан үйлээс сэргийлэх, амиа хорлох болон ДОХ-оос сэргийлэхэд эерэг нөлөө үзүүлж буйг судлаачид баталсан.  Амьдрах ухааны сургалт нь хувь хүний болон нийгмийн олон тулгамдсан асуудлуудыг шийдвэрлэхэд хэрхэн нөлөөлж буйг харуулсан өөр бусад нэлээд их судалгаанууд хийгдсэн. [8] Золлингер болон бусад судлаачид эрүүл амьдралын хэв маяг хэвшүүлэхийн тулд дунд сургуулийн сурагчдын мэдлэг, чадвар, боломжид “Амьдрах ухааны сургалт” ямар нөлөө үзүүлэхийг судалсан. Судалгааны үр дүн нь хөтөлбөрт хамрагдахаас татгалзсан сурагчидтай харьцуулахад хөтөлбөрт хамрагдсан сурагчид тамхи татах нь маш бага байгааг харуулсан. [12]

Айзен болон бусад судлаачид 6239 оюутнуудын сургалтын өмнөх болон дараах сорилын зөрүүг судалж үзсэн. Тус судалгаанаас үзвэл, хяналтын бүлэгтэй харьцуулахад сургалтад хамрагдсан бүлгийнхний дунд хар тамхи, мансууруулах бодис хэрэглэх байдал маш бага байсан. [13] Ботвин, Гриффин нарын хийсэн судалгаа ч мөн донтолтоос сэргийлэхэд Амьдрах ухааны чадвар эзэмшүүлэх сургалтыг эерэг үр нөлөөг тодорхойлсон. [14] Нью-Йоркийн сургуулийн 4466 оюутнуудын дунд 3 жилийн турш хийсэн судалгаа нь хар тамхи, мансууруулах бодисоос урьдчилан сэргийлэх танин мэдэхүй-зан үйлийн хөтөлбөр нь эерэг үр нөлөөтэй болохыг баталсан. Хөтөлбөрийн үйл ажиллагааны хамгийн багадаа 60 хувьд нь хамрагдсан хүмүүсийн хар тамхи, мансууруулах бодис хэрэглээ эрс буурсан байна. [15] Түүнчлэн Одэри бие даасан хичээл, сургалтаар донтолт болон хар тамхи мансууруулах бодисын хэрэглээг бууруулах боломжтой гэж үзсэн. [16]

Назарпүүр болон бусад судлаачдын Табризын Анагаах ухааны их сургуулийн 243 оюутны дунд хийсэн өөр нэгэн судалгаа нь Амьдрах ухааны сургалт нь хар тамхи, мансууруулах бодисоос сэргийлэхэд хувь хүний бодол санаанд хэрхэн нөлөөлдөг болохыг судалжээ.  Судалгаанд оролцогчдын 37.74 хувь нь мэдээлэл нэмэгдсэн гэсэн байв. Мөн тэд сургалтад хамрагдсанаар мэдлэг төдийгүй аливаа зүйлийг гүн гүнзгий ойлгож ухамсарлах чадвар, өөртөө итгэлтэй байх чадвар нь өөрчлөгдөж, сайжирсан байлаа. Сургалтад хамрагдсанаар оролцогчдын нийгмийн чадварууд сайжирч, хар тамхи, мансууруулах бодист хандах хандлагын өөрчлөгдөж, эдгээр нь хоорондоо хамааралтай болох нь ажиглагдсан. Мэргэжлийн чиглэл, хүйс, нийгмийн чадварыг дэмжиж буй түвшингийн хооронд холбоо хамаарал байгаа нь тогтоогдсон (хөвгүүдийн дунд нэлээд их өөрчлөлт ажиглагдсан). Тэд тус сургалт нь танин мэдэхүйн чадварын хөгжилд нөлөө үзүүлсэн гэсэн дүгнэлт хийсэн бөгөөд Амьдрах ухааны сургалтад бүх их сургуулийн оюутнууд хамрагдах хэрэгтэй гэж үзсэн. [17]

Германы Фередрикийн их сургуулийн хийсэн судалгааны үр дүн нь Амьдрах ухааны  сургалт нь тамхи татдаггүй, архи уудаггүй хүмүүст урьдчилан сэргийлэх нөлөө үзүүлэх төдийгүй тамхи татдаг, архи уудаг хүмүүст хүртэл гайхалтай эерэг нөлөө үзүүлдэг болохыг харуулсан байна. [18]

Одоогийн энэхүү судалгаа нь их сургуулийн оюутнууд хар тамхи, мансууруулах бодисоос урьдчилан сэргийлэх зан үйлийг дэмжихэд амьдрах ухааны сургалтын үзүүлэх үр нөлөө, мөн түүний үр дүнгийн 4 жилийн дараах  тогтвортой байдлыг судлахад чиглэгдсэн болно.  
Судалгааны асуулга боловсруулсан арга зүй 
Энэхүү туршилт судалгааг хяналтын бүлэг сонгон, туршилтын өмнөх болон дараах загварыг ашиглан хийсэн. Судалгаанд Гонабадын Анагаахын Шинжлэх Ухааны их сургуулийн нэгдүгээр курсийн оюутнуудыг хамруулсан. Янз бүрийн мэргэжлээр тус сургуульд шинээр элсэн орсон нийт 60 оюутныг (50 хувь нь эрэгтэй, 50 хувь эмэгтэй) тооны хязгаарлалттайгаар, санамсаргүй түүврийн аргаар сонгон авч, дараа нь мөн санамсаргүй түүврийн аргыг ашиглан тэднийг туршилтын болон хяналтын гэсэн 2 бүлэгт тэнцүү хуваасан. 
Оюутнуудыг сонгохдоо дараах зүйлсийг шалгуур үзүүлэлт болгосон:

· Гонабадын Анагаахын Шинжлэх Ухааны их сургуулийн оюутан байх 
· 2007 оны 2 дугаар семестерт тус сургуульд элсэн орсон байх 
· Сургалтад хамрагдах боломжтой байх ба зөвшөөрсөн байх 
Интервенцийн бүлэг нь долоо хоногт 2 удаа бүтэн өдрийн “Амьдрах ухааны сургалт”-д хамрагдсан. Сургалт эхлэхээс өмнө туршилтын болон хяналтын 2 бүлгийн оролцогчид бүгд судалгааны аргачлалын дагуу сорил өгсөн. Интервенци эхэлснээс хойш 4 жилийн дараа (2011 онд) 9 хүнээс бусад нь (туршилтын бүлгийн 4, хяналтын бүлгийн 5 хүн хасагдсаны улмаас судалгаанд оролцох боломжгүй болсон) өмнөх аргачлалын дагуу сорил өгсөн. Бүх хувьсагчийг хянахын тулд судалгаанд оролцогчдыг судлаачид тус хугацаанд судалж байсан.
Судалгааны асуулга нь дараах мэдээллүүдийг багтаасан байсан: (a) Хүн ам зүйн мэдээлэл: Нас, хүйс, мэргэжлийн чиглэл, эцгийн болон эхийн боловсролын түвшин, эцгийн эрхэлдэг ажил болон хорт зуршилтай эсэх. (b) Хар тамхи, мансууруулах бодисоос сэргийлэх зан үйл: өөрийгөө танин мэдэх, идэвхтэй бүтээлч байх чадвар, шийдвэр гаргах, “үгүй” гэж хэлэх чадвар, асуудлыг шийдвэрлэх, буруу зүйлд уруу татаж буй бусдын дарамт шахалтыг эсэргүүцэх чадвар, стрессийг зохицуулах чадвар, хар тамхи, мансууруулах бодисын сөрөг үр дагавар, хар тамхи мансууруулах бодист хандах сөрөг хандлага. Энэ хэсэг нь эдгээр чиглэл тус бүрт 5 зүйлс бүхий нийт 45 асуултыг багтаасан. 
Судалгаа нь сургалтын өмнөх болон дараах сорил байдлаар хийгдсэн учраас асуулгыг кодолж, ингэснээр судалгаанд оролцогч сургалтад хамрагдахын өмнө болон дараа нь боловсролын интервенцээс 4 жилийн дараа дахин сорил өгч, судлах боломж бүрдсэн. 
Сургалтын өмнөх болон дараах тестийг тус интервенцийн төрлийг мэдэхгүй, гэхдээ тест авах талаар туршлагатай хүнээр удирдуулан авсан. Амьдрах ухааны сургалтад хамрагдаж бэлтгэгдсэн, сэтгэцийн 2 эмч, клиникийн 2 сэтгэл зүйч, нийт 4 мэргэжилтэн сургалтад чиглүүлэгчээр ажилласан.
Сургалтад лекц, хэлэлцүүлэг, асуулт ба хариулт, дүрийн тоглолт, загварчлах болон гарын авлага, тараах материал өгөх зэрэг арга техникүүдийг ашигласан. 
Судалгааны мэдээллийг SPSS 16-г ашиглан боловсруулж, тодорхойлох анализ хийхийн зэрэгцээ давтамж, дундаж, стандарт хазайлт, т-тест болон Хи кв тест (P = 0.0.5) зэрэг дүн шинжилгээ хийсэн. 

СУДАЛГААНЫ ҮР ДҮН 
· Судалгаанд оролцсон оюутнуудын дундаж нас 19.7 байсан. Ерөнхийдөө 17-24 насны оюутнууд хамрагдсан байв.
· Судалгааны өмнө авсан сорилын үр дүнгээс харахад туршилтын болон хяналтын бүлгийн хооронд төдийлөн зөрүү байгаагүй. 
· Харин интервенцийн дараа энэ 2 бүлгийнхний сорилын дүнд эрс их зөрүү гарсан нь АУС нь хар тамхи, мансууруулах бодис хэрэглэх эрсдэлээс сэргийлэх зан үйлийг маш амжилттай дэмждэг болохыг харуулсан. 
· Хүйс, нас, суралцаж буй чиглэл зэрэг нь хар тамхи, мансууруулах бодисоос сэргийлэх зан үйлтэй төдийлөн хамааралтай биш болох нь тогтоогдсон.
· Харин эцгийнх нь боловсролын түвшин болон тухайн оюутны эрсдэлтэй зан үйлээс сэргийлэх зан үйлийг дэмжих хандлагын хооронд тодорхой хамаарал байгаа нь ажиглагдсан.  
Хэлцэмж 
· Судалгааны үр дүн нь Амьдрах ухааны чадвар эзэмшүүлэх сургалт нь хар тамхи, мансууруулах бодисын талаарх ойлголт мэдлэгийг нэмэгдүүлж, түүнийг хэрэглэхээс сэргийлэх зан үйлийг хэвшүүлэхэд эерэг нөлөөтэй болохыг харуулсан. 
· Тус судалгааны үр дүн нь бусад судлаачдын /Золлингер, Ботвин, Моради зэрэг/ судалгааны үр дүнтэй нийцэж байна. 
дүгнэлт
· Амьдрах ухааны сургалт нь үр дүнтэй, идэвхтэй харилцаа, шийдвэр гаргах, асуудлыг шийдэх, тунгаан бодох, стрессийг зохицуулах зэрэг чадваруудыг хөгжүүлж, ингэснээр нийгэмд зөвшөөрөгдөх, нийгмийн хэм хэмжээнд нийцэх байдлыг бүрдүүлж өгнө. 
· Энэ нь эргээд хар тамхи, мансууруулах бодисын хэрэглээг бууруулна. 
· Их дээд сургуулиудад хар тамхи, мансууруулах бодисоос сэргийлэх үр дүнтэй арга нь АУС бөгөөд тус сургалтыг төлөвлөж, тогтмол, үр дүнтэй хэрэгжүүлэхийг зөвлөмжилж байна.  

